
ᒪᐃᑯᓪ ᕘᒐᓴᓐ, ᑯᓗᓛ ᐱᑦᓯᐊᓛ ᐊᒻᒪᓗ ᔭᐃᒥᓯ ᕿᓪᓚᖅ

ᕿᑭᖅᑖᓗᖕᒥ ᐊᖑᓚᓱᒃᑎᓕᒪᑦ ᑲᑎᒪᔨᖏᑦ

ᓄᓇᕗᑦ ᐸᕐᓇᐃᔨᒃᑯᑦ ᑲᒥᓯᓇᒃᑯᑦ
ᐃᓄᓕᒫᓂᒃ ᓈᓚᒋᐊᖅᑐᕐᕕᖃᕐᓂᖏᑦ, 

ᓄᕕᐱᕆ 2022, ᐃᖃᓗᐃᑦ



ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ: 
ᐃᓚᒋᔭᐅᓂᖏᑦ ᐋᕿᐅᒪᓂᖏᓪᓗ

ᐊᐅᓚᑕᐅᕙᓐᓂᕐᒧᑦ
• ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐃᓄᖕᓄᑦ 

ᕿᑭᖅᑖᓗᑉ ᐊᕕᒃᑐᖅᓯᒪᓂᖓᓂ ᐆᒪᔪᓕᕆᓂᕐᒧᑦ 
ᑎᒥᖁᑎᒋᔭᐅᕗᖅ ᓴᕿᑎᑕᐅᓯᒪᓗᑎᒃ ᒪᓕᒃᑐᓂᒃ 5.7-ᖓᓂ 
ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓂ.

• ᑲᑎᒪᔨᐅᕗᑦ ᑕᒪᐃᓐᓂᒃ ᐃᒃᓯᕙᐅᑕᕆᔭᐅᔪᓂᒃ 13-ᓂᒃ 
ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓂᒃ ᕿᑭᖅᑖᓗᖕᒥ, ᐊᒻᒪᓗ 
ᐃᖕᒥᒎᖓᔪᒥᒃ ᐃᒃᓯᕙᐅᑕᖃᖅᓱᑎᒃ. 

• ᑕᓪᓕᒪᓂᒃ 5 ᐊᐅᓚᑦᑎᔨᓂᒃ ᑲᑎᒪᔨᖃᖅᑐᑦ ᑲᒪᔨᐅᕙᒃᑐᓂᒃ 
ᓯᕗᓪᓕᖅᐸᐅᔾᔭᐅᖁᔭᐅᔪᓂᒃ ᕿᑭᖅᑕᓗᖕᒥ ᐊᖑᓇᓱᒃᑎᓕᒪᑦ  
ᑲᑎᒪᔨᖏᓐᓄᑦ ᐊᕐᕋᒍᒥ. 



ᕿᑭᖅᑖᓘᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ: 

ᑎᓕᔭᐅᓯᒪᓂᖏᓐ ᑲᒪᒋᔭᕆᐊᓕᖏᓪᓗ

• ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑲᒪᔨᐅᖕᒪᑕ ᐃᓱᒪᓘᑕᐅᕙᒃᑐᓂᒃ 
ᐊᒃᑐᖅᑕᐅᕙᖕᓂᖏᓐᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 
ᐊᖑᓇᓱᒍᓐᓇᕐᓂᖏᓐᓂ ᑕᒫᓂ ᒪᕐᕉᔪᓇᖅᑑᖕᓂᒃ ᐅᖓᑖᓂᓗᓐᓂᑦ -13-
ᖑᔪᓂ ᓄᓇᓕᖕᓂ ᑕᒪᐃᓐᓂ.

• ᐊᑐᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑲᒪᔨᐅᕙᒃᑐᑦ 
ᖃᓄᐃᓕᐅᖅᑎᐅᓐᓂᖅ ᐆᒪᔪᖅᓯᐅᕈᓐᓇᕐᓂᕐᒧᑦ ᐃᓱᒪᓘᑕᐅᔪᓂᒃ 
ᓄᓇᒥᓂ.

• ᑲᑎᒪᔨᖏᑦ QWB-ᑯᑦ ᐊᐅᓚᑦᑎᔨᖏᑦ ᐃᖃᓇᐃᔭᖅᑎᖏᓪᓗ 
ᐱᓕᕆᖃᑎᖃᐃᓐᓇᓲᑦ ᑲᑎᒪᔨᖏᓐᓂᒃ ᐊᒃᑐᖅᑕᐅᓯᒪᔪᓂᒃ ᐊᖑᓇᓱᑎᑦ 
ᑲᑐᔾᔨᖃᑎᒌᖏᓐᓄᑦ ᐃᓱᒪᓘᑕᐅᔪᓂᒃ. 

• ᑲᑎᒪᔨᕗᑦ QWB-ᑯᑦᑕᐅᖅ ᐃᑲᔪᖃᑦᑕᕐᒥᔪᑦ ᐊᑐᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᓐᓂᒃ ᓄᓇᓕᖕᓂ ᐃᓱᒪᓘᑖᐅᔪᓂᒃ ᐃᑲᔪᖅᑕᐅᔪᒪᒑᖓᒥᒃ. 



ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ
ᐊᒻᒪᓗ ᓄᓇᐃᑦ ᐊᑑᑎᒃᓴᖏᓐᓄᑦ ᐸᕐᓇᐅᑏᑦ

• ᐊᓯᖏᓐᓄᑦ ᓄᓇᐃᑦ ᐊᑑᑎᒃᓴᖏᓐᓂᑦ ᐊᒃᑐᖅᑕᐅᓯᒪᔪᓐᓇᕆᕗᑦ 
ᐆᒪᔪᐃᑦ ᐱᑕᖃᕐᓂᖏᑦ ᐊᒻᒪᓗ ᐊᖑᓇᓱᒃᑕᐅᔪᓐᓇᕐᓂᖏᑦ ᐃᓄᖕᓄᑦ. 

• ᑕᐃᒪᐃᓂᖓᓄᑦ, ᕿᑭᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ 
ᐊᖑᓇᓱᒃᑎᑦ ᑲᑐᔾᔨᖃᑎᒌᑦ ᑲᒪᔨᐅᖃᑕᐅᕗᑦ ᓄᓇᐃᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᐸᕐᓇᐃᕙᖕᓂᕐᒥᒃ, ᑕᐃᒫᑦᓴᐃᓐᓇᖅ 
ᐃᓄᐃᑦ ᑲᒪᒋᖃᑕᐃᓐᓇᖅᑕᑐᖃᕆᔭᖏᓐᓂᒃ ᑕᐃᒪᖓᓕᒫᖅ.

• ᐃᓄᐃᑦ ᓯᕗᓪᓕᕕᓂᖏᓪᓗ ᐊᐅᓚᑦᑎᔨᐅᖏᓐᓇᕐᒪᑕ 
ᐆᒪᔪᖅᑕᐅᔪᓐᓇᖅᑐᓂᒃ ᐊᓯᖏᓐᓂᓗ ᓄᓇᐃᑦ 
ᐊᒃᑐᖅᑕᐅᔪᓐᓇᕐᓂᖏᓐᓂ ᕿᑭᖅᑖᓘᑉ ᐊᕕᒃᑐᖅᓯᒪᓂᖓᓂ 
ᑕᐃᒫᖓᑦ 3,500 ᐊᕐᕌᒍᓐᓂ ᐅᖓᑖᓄᓗ.



ᐊᖑᓇᓱᖃᑦᑕᕐᓂᖅ ᓄᓇᒥᒃ ᐊᑑᑎᒋᔭᖓᑦ: 
ᓯᕗᓪᓕᕕᓂᕐᒥᓂᒃ ᒫᓐᓇᒧᑦ ᓄᓇᐃᑦ

ᐊᑐᖅᑕᐅᕙᖕᓂᖏᑦ
• ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᖃᖅᑐᑦ 
ᐆᒪᔪᓕᕆᓂᕐᒥᒃ ᐊᕙᑎᓕᕆᓂᕐᒥᒡᓗ 
ᑎᒍᒥᐊᖅᑕᐅᖏᓐᓇᖅᐳᖅ ᑕᐃᒪᖓᑦ 
ᐱᓕᕆᖃᑕᐃᓐᓇᕐᓂᖏᓐᓄᑦ ᐃᓅᔾᔪᑎᒃᓴᕆᔭᖏᓐᓂᒃ 
ᐆᒪᔪᓂ ᐊᖑᓇᓱᒃᑎᐅᖏᓐᓇᕐᓂᖏᓐᓄᑦ ᐃᓄᐃᑦ.

• ᐃᓄᐃᑦ ᐱᐅᓯᑐᖃᖏᑦ ᐆᒪᔪᓕᕆᓂᕐᒥᒃ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᐃᒪᖓᑦ 
ᓄᑖᕈᕆᐊᖅᑕᐅᕙᓪᓕᐊᖃᑕᐃᓐᓇᖅᐳᑦ 365-ᖑᔪᓂᒃ 
ᐅᓪᓗᓂᒃ ᐊᕐᕌᒍᑕᒫᖅ ᓄᓇᓕᖕᓂ ᓇᓂᑐᐃᓐᓇᖅ 
ᐊᕕᒃᑐᖅᓯᒪᓂᖓᓂ. 



ᐊᖑᓇᓱᖃᑦᑕᕐᓂᖅ ᓄᓇᒥᒃ ᐊᑑᑎᒋᔭᖓᑦ: 
ᐱᒻᒪᕆᐅᔪᓂᒃ ᐃᓄᖕᓄᑦ ᐃᖕᒥᓂ

ᐱᓕᕆᐊᖑᐃᓐᓇᖅᐳᖅ
• 1981–ᒥ ᐆᒪᔪᓂᒃ ᐊᖑᓇᓱᖃᑦᑕᕐᓂᖅ ᐃᖃᓇᐃᔭᕈᑕᐅᕙᓚᐅᖅᑐᖅ 

20%-ᐳᓴᓐᖏᓃᑦᑐᓂ ᐃᓄᖕᓂ ᐊᕕᒃᑐᖅᓯᒪᓂᖓᓂ ᑕᒫᓂ.
• ᑕᐃᒫᖓᑦ 1998-ᒥᒃ ᑕᒪᐅᖓ 2001-ᒧᑦ ᑎᑭᓪᓗᒍ, 

ᐆᒪᔪᓕᕆᔨᕐᔪᐊᒃᑯᑦ ᖃᐅᔨᓴᕋᒥᒃ ᐊᖑᓇᓱᒃᐸᓐᓂᖏᓐᓂᒃ ᐃᓄᐃᑦ, 
ᖃᐅᔨᓚᐅᖅᑐᑦ ᐊᖑᓇᓱᖕᓂᖅ ᐃᖃᓇᐃᔭᕈᑕᐅᓚᐅᖅᑐᖅ 24% -
ᖏᓂᑦᑐᓂᒃ ᐃᓄᖕᓂᒃ. 

• ᐃᓄᐃᑦ ᐊᖑᓇᓱᒃᐸᖕᓂᖏᑦ ᐊᒥᓱᓂᖅᓴᐅᕙᓚᐅᖅᑐᑦ 
ᐃᖃᓇᐃᔭᕐᓂᖏᓐᓂ ᑕᐃᑯᓇᓂ ᐃᓄᐃᑦ ᐊᒥᓲᓂᖅᓴᐅᓕᖅᑎᓪᓗᒋᑦ 
ᑕᐃᒫᑎᒋᑦ 68%-ᖏᓂᑦᑐᓂᒃ. 
ᐊᕐᕌᒍᓂ ᐃᓄᖃᖅᑎᒋᔪᖅ ᑕᒫᓂ

ᐊᕕᒃᑐᖅᓯᒪᓂᕐᒥ
ᐊᖑᓇᓱᒃᑏᑦ ᐊᒥᓱᓂᖏᑦ

1981-1982 6,968 20%
1998-2001 11,741 24%



ᐊᖑᓇᓱᖃᑦᑕᕐᓂᖅ ᓄᓇᒥᒃ ᐊᑑᑎᒋᔭᖓᑦ: 
ᑲᔪᓯᔭᕆᐊᖃᖅᑐᖅ ᐃᓄᖕᓄᑦ
ᓂᕿᓴᖃᕈᑕᐅᓪᓚᕆᖕᓂᕐᒧᑦ

• 1998-ᒥ 2001-ᒧᑦ,ᕿᑭᖅᑖᓗᖕᒥ ᐃᓄᐃᑦ ᓂᕿᒃᓴᓂᒃᓯᕙᓚᐅᖅᑐᑦ 
ᐊᖑᓇᓱᖃᑕᕐᓂᕐᒥᓄᑦ ᑕᒫᓂ ᐅᖓᑖᓂᓗ 45-ᓂᒃ ᐊᔾᔨᒌᖏᑦᑐᑎᓂᒃ 
ᐆᒪᔪᕐᓂᒃ. 

• ᑕᒪᐃᓐᓂᒃ ᑲᑎᓪᓗᒋᑦ, ᐆᒪᔪᖅᓯᐅᖃᑕᕐᓂᖏᑦ ᐃᓄᐃᑦ 
ᓂᕿᒃᓴᖃᕈᑕᐅᕙᒃᑐᑦ ᑕᒫᓂᑦᑐᓂᒃ 1.6 ᒥᓕᔭᓐᓂᒃ kg-ᓂᒃ 
ᐅᖁᒪᐃᓂᓕᖕᓂ ᐊᑐᓂ ᓄᓇᓕᖕᓂ, ᐃᖕᒥᓂᒃ ᐃᖃᓇᐃᔭᖅᐸᒃᓱᑎᒃ.

• ᑕᒪᒃᑯᐊ ᖃᐅᑕᒫᖅ ᓂᑭᓴᖃᕈᑕᐅᕙᓚᐅᖅᑐᑦ 380 g-ᓂᒃ ᓂᕿᓂᒃ, 
ᑲᓇᑕᒥᐅᓗ ᓂᕆᑦᑎᐊᖃᑕᖁᔭᖏᑦ ᐊᑐᓕᖁᔭᓕᐅᖅᓯᒪᓗᑎᒃ 
ᓂᕿᒃᓴᖃᖁᔨᓂᖅ ᑕᒫᓃᑐᐃᓐᓇᖅᑐᓂᒃ 225 g-ᓂ.

ᓄᓇᒥᐅᑕᓂᒃ ᑕᕆᐅᒥᐅᑕᓂᒃ
ᐆᒪᔪᐃᑦ

ᑎᖕᒥᐊᑦ
ᒪᓃᓗ

ᐃᖃᓗᐃᑦ
ᐊᒻᒧᔪᐃᓪᓗ

ᑲᑎᓪᓗᒋᑦ

491,879 kg 825,048 kg 31,630 kg 284,043 kg 1,632,600 kg



ᐊᖑᓇᓱᖃᑦᑕᕐᓂᖅ ᓄᓇᒥᒃ ᐊᑑᑎᒋᔭᖓᑦ: 
ᐱᒻᒪᕆᐅᔪᓂᒃ ᐃᓄᖕᓄᑦ
ᐃᓅᔾᔪᑎᒃᓴᓕᐅᕈᑕᐅᕙᒃᑐᑦ

• ᐃᓅᔾᔪᑎᒃᓴᖃᕈᓐᓇᕐᓂᖏᓐᓂᒃ ᖃᐅᔨᓴᖅᑕᐅᒐᒥᒃ ᓄᓇᓕᑐᖃᐃᑦ 
ᐊᖑᓇᓱᖃᑕᕐᓂᖏᓐᓂᒃ ᓂᐅᕕᕆᐊᖃᕈᑕᐅᕙᖏᑦᑐᑦ ᐊᖏᔪᓂᒃ, 
ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᓂᖏᑦ ᐊᓯᓂᖔᕐᒥᔪᑦ 
ᐱᓕᕆᐊᕆᕙᒃᑕᖏᓐᓂ (ᓲᕐᓗ ᐊᒦᑦ, ᕿᓰᑦ, ᖁᓂᕈᐃᑦ, ᑐᒑᑦ, 
ᐊᖑᓇᓱᒋᐊᕈᔾᔨᕙᖕᓂᖏᓪᓗ). 

• ᑕᒫᓂ 1998-2001-ᒧᑦ ᖃᐅᔨᓴᖅᑕᐅᒐᒥᒃ QWB-ᑯᑦ 
ᓇᓚᐅᑖᓚᐅᖅᑐᑦ ᐊᕐᕌᒍᑕᒫᖅ ᓂᐅᕕᐊᖃᖏᓂᖏᑦ 
ᓂᕿᒃᓴᓂᒃᑕᐅᕙᒃᑐᑦ ᐊᖑᓇᓱᒃᑕᐅᔪᓂᒃ ᐊᑭᖃᖃᕋᔭᓚᐅᖅᑐᑦ 59 
ᒥᓕᔭᓐᓂᒃ ᐊᕐᕋᒍᑕᒫᖅ.

ᓄᓇᒥᐅᑕᓂᒃ ᑕᕆᐅᒥᐅᑕᓂᒃ
ᐆᒪᔪᐃᑦ

ᑎᖕᒥᐊᑦ ᒪᓃᓗ ᐃᖃᓗᐃᑦ
ᐊᒻᒧᔪᐃᓪᓗ

ᑲᑎᓪᓗᒋᑦ

$17,855,209 $29,949,225 $1,148,180 $10,310,393 $59,263,393



ᐊᖑᓇᓱᖃᑦᑕᕐᓂᖅ ᓄᓇᒥᒃ ᐊᑑᑎᒋᔭᖓᑦ: 
ᓂᕿᖃᕈᑎᖓᑦ,  ᐃᖃᓇᐃᔮᕆᔭᖅ ᐊᒻᒪᓗ 

ᑮᓇᐅᔭᓕᐅᕈᑕᐅᓪᓗᓂ
• ᐊᖑᓇᓱᖃᑕᕐᓂᖏᑦ ᐃᓄᐃᑦ ᐱᒻᒪᕆᐅᓂᖅᐹᑦᑎᐊᖑᖕᒪᑦ, 

ᐋᕿᒋᐊᕈᑎᒌᓐᓇᖅᑕᖏᓐᓄᑦ ᐊᒻᒪᓗ 
ᐊᒥᐊᒃᑯᓯᒪᐃᓐᓇᖃᑕᕐᓂᖏᓐᓄᑦ ᓄᓇᒥᒃ ᐊᑑᑎᒋᓗᓂᒋᑦ 
ᕿᑭᖅᑖᓘᑉ ᐊᕕᒃᑐᖅᓯᒪᓂᖓᓂ ᑕᒫᓂ ᐅᖓᑖᓂᓕᖅᑐᑦ 3,500-ᓂᒃ 
ᐊᕐᕌᒍᓂ.

• ᓄᓇᑖᕈᑎᒥᒍᑦ, QWB-ᑯᑦ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ 
ᐊᖑᓇᓱᒃᑏᓪᓗ ᑲᑐᔾᔨᖃᑎᒌᖏᑦ ᑕᐃᒪᖓᑦ ᑎᓕᔭᐅᓯᒪᓪᓗᑐᕐᒪᑕ 
ᐊᐅᓚᑦᑎᔨᐅᓂᖅ ᐆᒪᔪᖅᓯᐅᖃᑕᕐᓂᖏᓐᓂ ᐃᓄᐃᑦ. 

• ᐊᖑᓇᓱᒃᑎᓕᒪᑦ ᑲᑎᒪᔨᖏᑦ QWB-ᑯᑦ ᑐᒃᓯᕋᖅᐳᑦ ᓄᓇᕗᒻᒥ 
ᐸᕐᓇᐃᔨᒃᑯᓐᓂᒃ ᒪᓕᒐᖅᑎᒍᑦ ᐃᓕᑕᕆᔭᐅᖁᔨᓂᖅ ᐃᓄᐃᑦ 
ᐊᖑᓇᓱᖃᑕᕐᓂᖏᓐᓂᒃ ᐃᓅᔾᔪᑎᒃᓴᕆᔭᐅᓂᖅᐹᖑᕙᒃᑐᓂᒃ 
ᐃᓅᓯᒃᓴᖃᕈᑕᐅᕙᒃᑐᓂᒃ ᕿᑭᖅᑖᓘᑉ ᐊᕕᒃᑐᖅᓯᒪᓂᖓᓂ. 



ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᓄᓇᐃᑦ
ᐊᑑᑎᒃᓴᖏᓐᓂᒃ ᐸᕐᓇᐅᑕᐅᓂᖏᓐᓄᑦ ᑲᑎᒪᓗᑎᒃ
ᐅᖃᐅᓯᐅᓚᐅᕐᓂᖏᑦ 2017-2018-ᒥ

• ᕿᑭᖅᑖᓘᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑎᑦ 
ᑲᑐᔾᔨᖃᑎᒌᖏᑦ ᑲᑎᒪᑎᑦᑎᓚᐅᖅᑐᑦ ᓄᓇᐃᑦ ᐊᑑᑎᒃᓴᖏᓐᓂᒃ 
ᑕᒪᐃᓐᓂ 13-ᓂ ᓄᓇᓕᖕᓂ ᑕᒫᓂ 2017-18-ᒥ, ᐃᑲᔪᖅᓱᖅᑕᐅᓗᑎᒃ 
ᐅᑯᓄᖓ WWF, ᕿᑭᖅᑕᓂ ᐃᓄᐃᑦ,  ᐆᒪᔪᓕᕆᔨᕐᔪᐊᑯᑦ, ᐊᖑᓇᓱᒃᑏᑦ ᑲᑐᔾᔨᖃᑎᒌᑦ 
ᐊᒻᒪᓗ ᕿᑭᖅᑖᓗᖕᓂ ᐊᖑᓇᓱᒃᑎᓕᒪᓄᑦ. 

• 2018,-ᒥ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑐᓂᓯᓚᐅᖅᑐᑦ 43-ᓂᒃ ᑎᑎᖃᖁᑎᒥᓂᒃ 
ᓄᓇᕗᒻᒥ ᐸᕐᓇᐃᔨᒃᑯᑦ ᑲᒥᓯᓇᖏᓐᓄᑦ. 

• ᐃᓚᖏᑦ ᑐᓂᔭᐅᓚᐅᖅᑐᑦ ᐱᖃᓯᐅᔾᔭᐅᓯᒪᔪᑦ 2021-ᒥ ᓄᓇᐃᑦ 
ᐊᑑᑎᒃᓴᖏᓐᓂᒃ ᐸᕐᓇᐅᑎᓂᒃ ᑭᓯᐊᓂᓕᑕᐅᖅ ᐱᒻᒪᕆᐅᓂᖏᑦ 
ᐱᑕᖃᖏᑦᑎᐊᒻᒪᕆᒃᑐᑦ ᐅᕝᕙᓗᓐᓃᑦ ᐃᓚᑯᐊᓘᓗᑎᒃ ᑎᑎᕋᖅᑕᐅᓯᒪᔪᑦ. 



ᐊᖑᓇᓱᒃᑎᓕ,ᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑎᑦ
ᑲᑐᔾᔨᖃᑎᒌᖏᓂᒃ ᐅᖃᐅᔾᔨᒋᐊᕈᑎᓂᒃ ᑐᓂᓯᓯᒪᕗᑦ

ᑐᑭᓯᐅᒪᔭᖏᓐᓂᒃ ᒪᓕᒃᑐᓂᒃ ᐃᓄᐃᑦ
ᖃᐅᔨᒪᔭᑐᖃᖏᓐᓂᒃ

• ᖃᓄᐃᓕᐅᕈᑕᐅᖃᑕᕆᐊᓖᑦ ᐱᔭᕆᐊᑐᔪᓂᒃ ᑭᐅᔾᔪᑎᒃᓴᖃᖅᐳᑦ ᐆᒪᔪᐃᑦ 
ᐊᒥᔅᓲᓂᖏᓐᓂ ᐸᒡᕕᓴ5ᑕᐅᖃᑕᕐᓂᖏᓐᓂᒃ, ᖃᐅᔨᒪᔭᐅᑦᑎᐊᕋᒥᒃ  
ᐃᓄᖕᓄᑦ ᑕᐃᑯᓇᖓᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑕᐃᒃᑯᐊᓗ 
ᖃᐅᔨᓴᖅᑎᓄᑦ ᖃᐅᔨᒪᔭᐅᔪᑦ ᐃᓚᐃᓐᓇᖏᓐᓄᑦ ᐃᓕᖓᕙᖕᒪᑕ. 

• ᑕᒪᓂ 2017-18, ᑲᑎᒪᓂᖏᓐᓂ ᐅᖃᐅᓯᐅᓗᑎᒃ, ᓄᓇᐃᑦ 
ᐊᑐᖅᑕᐅᑦᑕᐃᓕᒪᔪᓐᓇᕈᑎᒃ ᓴᐳᓐᓂᐊᖅᑕᐅᓗᑎᒃ ᐆᒪᔪᐃᑦ 
ᐃᓱᒪᓘᑕᐅᓂᖏᑦ, ᓇᓃᓐᓇᔭᖅᐸᑭᐊᖅ ᐊᒻᒪᓗ ᖃᖓ 
ᓴᐳᓐᓂᐊᖅᑕᐅᕕᒃᓴᖃᕋᔭᖅᐸᑦ?

• ᑕᒪᒥᒃ ᐊᖑᓇᓱᒃᑏᑦ ᐃᖕᒥᓃᓐᓇᖅ ᑭᐅᕙᓚᐅᖅᑐᑦ ᐱᒻᒪᕆᐅᔪᓂᒃ ᓄᑖᓂᒃ 
ᓴᓇᕝᕕᐅᓇᔭᕈᑎᒃ ᓄᓇᐃᑦ, ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᐆᒪᔪᐃᑦ 
ᐅᑎᑲᓂᕐᓂᐊᕋᓱᒋᔭᐅᔪᓃᓚᐅᖅᑐᑦ  ᓯᕗᓂᒃᓴᒥ,ᐱᒻᒪᕆᐊᓗᖕᒥᒃ 
ᐸᒡᕕᓴᖅᑕᐅᓯᒪᓂᕐᒥᓄᑦ.



ᐃᓄᐃᑦ ᐃᓕᑕᕆᔭᐅᓯᒪᔭᕆᐊᓖᑦ ᐊᒻᒪᓗ 
ᐃᒃᐱᒋᐅᑦᑎᐊᕐᓗᑎᒃ ᑭᖑᓪᓕᕐᒥ ᓄᓇᕗᒻᒥ
ᓄᓇᐃᑦ ᐊᑑᑎᒃᓴᖏᓐᓄᑦ ᐸᕐᓇᐅᑎᓂ

• ᐊᔪᖅᑎᑕᐅᔪᒪᔪᑦ ᐊᑐᖅᑕᐅᔪᓐᓇᕐ ᐅᖃᐅᓯᒃᓴᓂᒃᑕᐅᓯᒪᔪᓂ 
ᑐᑭᓯᓇᑦᑎᐊᖅᑐᓂᒃ ᐊᒻᒪᓗ ᐅᔾᔨᖅᑐᑦᑎᐊᖅᓱᑎᒃ 
ᐃᓱᒪᒃᓴᖅᓯᐅᕈᑕᐅᕙᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 
ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ .

• ᕿᑭᖅᑖᓘᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒃᓱᐊᓗᒃ ᐃᓱᒪᓘᑎᖃᖅᑐᑦ 
ᓂᕿᒃᓴᕆᔭᐅᕙᖕᓂᖏᓐᓄᑦ ᐱᓕᕆᐊᕆᔭᐅᕙᖕᓂᖏᑦ ᐊᒻᒪᓗ 
ᑮᓇᐅᔭᖅᑐᕇᑯᑕᐅᖃᑕᕐᓂᖏᓐᓄᑦ ᐱᒻᒪᕆᐅᓂᖏᑦ ᐃᓄᐃᑦ 
ᐊᖑᓇᓱᖃᑕᕐᓂᖏᓐᓂᒃ ᓈᒪᔪᓂᒃ ᐃᒃᐱᒋᔭᐅᓯᒪᖏᒪᑕ 
ᐃᓱᒪᓕᐅᖅᑎᒋᔭᐅᔪᓄᑦ ᓴᓇᔭᐅᕙᓪᓕᐊᓂᖏᓐᓂ 2021-ᒥ 
ᑎᑎᕋᖅᑕᐅᕙᓪᓕᐊᓂᖏᑦ ᓄᓇᐃᑦ ᐊᑑᑎᒃᓴᖏᓐᓂ ᐸᕐᓇᐅᑏᑦ. 

• ᑭᖑᓪᓕᐅᔪᑦ ᓄᓇᕗᒻᒥ ᓄᓇᐃᑦ ᐊᑑᑎᒃᓴᖏᓐᓄᑦ ᐸᕐᓇᐅᑏᑦ ᑕᒪᐃᓐᓂᑦᑎᐊᖅ 
ᐃᓕᑕᖅᓴᔭᕆᐊᓕᑦ ᐅᒪᔪᓂᒃ ᐊᖑᓇᓱᖃᑕᕐᓂᖏᓐᓂ ᐃᓄᐃᑦ 
ᐱᒻᒪᕆᐅᑎᑕᐅᖕᒪᑕ, ᓯᕗᓪᓕᕕᓂᖏᓐᓂᒃ ᐊᒻᒪᓗ ᐅᓪᓗᒥᐅᓕᑕᖅᑐᖅ 
ᑲᔪᓯᓐᓇᖅᑐᓂᒃ ᓄᓇᒥᒃ ᐊᑐᑕᐅᖃᑕᕐᒪᑕ ᑕᐃᒪᐃᓐᓂᖏᓐᓄᑦ. 



ᓇᓗᓇᐃᒃᑯᑕᐃᑦ ᑐᖓᕕᖃᖅᑐᑦ ᐊᑯᓂᐊᓗᒃ
ᐱᑕᖃᐃᓐᓇᕆᐊᖃᕐᓂᖏᓐᓂ ᐆᒪᔪᓂᒃ
ᐊᖑᓇᓱᒍᓐᓇᕆᐊᖃᕐᓂᖏᑦ ᐃᓄᐃᑦ

• ᐃᓕᑕᕆᔭᐅᔭᕆᐊᓖᑦ ᐱᒻᒪᕆᐅᑎᑕᐅᓗᑎᒃ ᐆᒪᔪᓂᒃ ᐊᖑᓇᓱᒍᓐᓇᕐᓂᖏᑦ 
ᐃᓄᖁᑎᖏᑦ ᖃᓄᐃᓐᓂᐊᖏᒻᒪᑕ ᕿᑭᖅᑖᓘᖕᒥᐅᑦ ᐊᒻᒪᓗ ᓄᓇᓕᖏᑦ.

• ᐃᓄᐃᑦ ᐃᓅᖃᑎᒌᑦᑐᑦ ᐊᒻᒪᓗ ᐱᒻᒪᕆᐅᑎᑕᐅᕙᓂᖏᑦ ᐃᓄᖕᓄᑦ 
ᐋᕿᒋᐊᖅᐸᓪᓕᐊᖏᓐᓇᕐᓂᐊᖅᑐᑦ ᐊᒻᒪᓗ ᐱᕙᓪᓕᐊᖏᓐᓇᕐᓗᑎᒃ 
ᓯᕗᓂᒃᓴᒧᑦ, ᑭᓯᐊᓂ ᖃᐅᔨᒪᓇᖏᓚᖅ ᖃᓄᓪᓚᕆᒃ ᐊᒻᒪᓗ ᖃᖓ 
ᐊᓯᔾᔨᕐᓂᐊᕐᒪᖔᑕ, ᐊᓯᔾᔨᕋᔭᖏᒻᒪᖔᑕᓗᓐᓃᑦ.

• ᕿᑭᖅᑖᓗᖕᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᑐᓕᖁᔨᕗᑦ 
ᐸᕐᓇᐃᔨᒃᑯᓐᓂᒃ ᐃᓕᐅᖃᐃᖁᓗᒋᑦ ᓴᐳᓐᓂᐊᕈᑎᒃᓴᓂᒃ ᐆᒪᔪᓂᒃ 
ᐊᖑᓇᓱᒍᓐᓇᕐᓂᖏᓐᓂ ᐃᓄᖕᓄᑦ ᐱᓇᓱᒍᑕᐅᕙᒃᑐᓂᒃ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᕿᑭᖅᑖᓗᖕᒥ ᐊᖑᓇᓱᕐᑎᓕᒪᑦ ᑲᑎᒪᔨᖏᓐᓄᑦ 
ᐊᒻᒪ ᑕᐃᒪᖓᑦ ᕿᒥᕐᕈᐊᖅᑕᐅᖃᑦᑕᕐᓗᑎᒃ ᐸᕐᓇᐅᑏᑦ ᖁᓕᑕᒫᑦ 10 
ᐊᕐᕌᒍᐃᑦ ᓈᓂᑕᒪᖅ ᒪᓕᒋᐊᖃᕐᒪᑦᑕ ᐃᓄᖕᓄᑦ ᐊᕐᓂᕐᓇᖅᑑᑎᒋᔭᖏᓐᓂᒃ.

